
அர்ஜுந உவாச ।
பஶ்யாமி தே³வாம்ஸ்தவ தே³வ தே³ஹே ஸர்வாம்ஸ்ததா² பூ⁴தவிஶேஷஸங்கா⁴ந் ।
ப்³ரஹ்மாணமீஶம் கமலாஸநஸ்த²ம்ரு’ஷீம்ஶ்ச ஸர்வாநுரகா³ம்ஶ்ச தி³வ்யாந் ॥ 15॥
அநேகபா³ஹூத³ரவக்த்ரநேத்ரம் பஶ்யாமி த்வாம் ஸர்வதோऽநந்தரூபம் ।
நாந்தம் ந மத்⁴யம் ந புநஸ்தவாதி³ம் பஶ்யாமி விஶ்வேஶ்வர விஶ்வரூப ॥ 16॥
கிரீடிநம் க³தி³நம் சக்ரிணம் ச தேஜோராஶிம் ஸர்வதோ தீ³ப்திமந்தம் ।
பஶ்யாமி த்வாம் து³ர்நிரீக்ஷ்யம் ஸமந்தாத்³தீ³ப்தாநலார்கத்³யுதிமப்ரமேயம் ॥ 17॥
த்வமக்ஷரம் பரமம் வேதி³தவ்யம் த்வமஸ்ய விஶ்வஸ்ய பரம் நிதா⁴நம் ।
த்வமவ்யய: ஶாஶ்வதத⁴ர்மகோ³ப்தா ஸநாதநஸ்த்வம் புருஷோ மதோ மே ॥ 18॥
அநாதி³மத்⁴யாந்தமநந்தவீர்யமநந்தபா³ஹும் ஶஶிஸூர்யநேத்ரம் ।
பஶ்யாமி த்வாம் தீ³ப்தஹுதாஶவக்த்ரம் ஸ்வதேஜஸா விஶ்வமித³ம் தபந்தம் ॥ 19॥
த்³யாவாப்ரு’தி²வ்யோரித³மந்தரம் ஹி வ்யாப்தம் த்வயைகேந தி³ஶஶ்ச ஸர்வா: ।
த்³ரு’ஷ்ட்வாத்³பு⁴தம் ரூபமித³ம் தவோக்³ரம் லோகத்ரயம் ப்ரவ்யதி²தம் மஹாத்மந் ॥
20॥
அமீ ஹி த்வாம் ஸுரஸங்கா⁴ விஶந்தி கேசித்³பீ⁴தா: ப்ராஞ்ஜலயோ க்³ரு’ணந்தி ।
ஸ்வஸ்தீத்யுக்த்வா மஹர்ஷிஸித்³த⁴ஸங்கா:⁴ ஸ்துவந்தி த்வாம் ஸ்துதிபி:⁴
புஷ்கலாபி: ⁴ ॥ 21॥
ருத்³ராதி³த்யா வஸவோ யே ச ஸாத்⁴யா விஶ்வேऽஶ்விநௌ மருதஶ்சோஷ்மபாஶ்ச ।
க³ந்த⁴ர்வயக்ஷாஸுரஸித்³த⁴ஸங்கா⁴ வீக்ஷந்தே த்வாம் விஸ்மிதாஶ்சைவ ஸர்வே ॥
22॥
ரூபம் மஹத்தே ப³ஹுவக்த்ரநேத்ரம் மஹாபா³ஹோ ப³ஹுபா³ஹூருபாத³ம் ।
ப³ஹூத³ரம் ப³ஹுத³ம்ஷ்ட்ராகராலம் த்³ரு’ஷ்ட்வா லோகா: ப்ரவ்யதி²தாஸ்ததா²ஹம்
॥ 23॥

நப:⁴ஸ்ப்ரு’ஶம் தீ³ப்தமநேகவர்ணம் வ்யாத்தாநநம் தீ³ப்தவிஶாலநேத்ரம் ।
த்³ரு’ஷ்ட்வா ஹி த்வாம் ப்ரவ்யதி²தாந்தராத்மா த்⁴ரு’திம் ந விந்தா³மி ஶமம் ச
விஷ்ணோ ॥ 24॥
த³ம்ஷ்ட்ராகராலாநி ச தே முகா²நி த்³ரு’ஷ்ட்வைவ காலாநலஸந்நிபா⁴நி ।
தி³ஶோ ந ஜாநே ந லபே⁴ ச ஶர்ம ப்ரஸீத³ தே³வேஶ ஜக³ந்நிவாஸ ॥ 25॥
அமீ ச த்வாம் த்⁴ரு’தராஷ்ட்ரஸ்ய புத்ரா:ஸர்வே ஸஹைவாவநிபாலஸங்கை:⁴ ।
பீ⁴ஷ்மோ த்³ரோண:ஸூதபுத்ரஸ்ததா²ஸௌ ஸஹாஸ்மதீ³யைரபி யோத⁴முக்²யை:॥
26॥
வக்த்ராணி தே த்வரமாணா விஶந்தி த³ம்ஷ்ட்ராகராலாநி ப⁴யாநகாநி ।
கேசித்³விலக்³நா த³ஶநாந்தரேஷு ஸந்த்³ரு’ஶ்யந்தே சூர்ணிதைருத்தமாங்கை:³ ॥
27॥
யதா² நதீ³நாம் ப³ஹவோऽம்பு³வேகா:³ஸமுத்³ரமேவாபி⁴முகா² த்³ரவந்தி ।
ததா² தவாமீ நரலோகவீரா விஶந்தி வக்த்ராண்யபி⁴விஜ்வலந்தி ॥ 28॥
யதா² ப்ரதீ³ப்தம் ஜ்வலநம் பதங்கா³ விஶந்தி நாஶாய ஸம்ரு’த்³த⁴வேகா:³ ।
ததை²வ நாஶாய விஶந்தி லோகாஸ்தவாபி வக்த்ராணி ஸம்ரு’த்³த⁴வேகா:³॥ 29॥
லேலிஹ்யஸே க்³ரஸமாந:ஸமந்தால்லோகாந்ஸமக்³ராந்வத³நைர்ஜ்வலத்³பி: ⁴ ।
தேஜோபி⁴ராபூர்ய ஜக³த்ஸமக்³ரம் பா⁴ஸஸ்தவோக்³ரா: ப்ரதபந்தி விஷ்ணோ ॥ 30॥
ஆக்²யாஹி மே கோ ப⁴வாநுக்³ரரூபோ நமோऽஸ்து தே தே³வவர ப்ரஸீத³ ।
விஜ்ஞாதுமிச்சா²மி ப⁴வந்தமாத்³யம் ந ஹி ப்ரஜாநாமி தவ ப்ரவ்ரு’த்திம் ॥ 31॥
இதி மஹாபா⁴ரதே பீ⁴ஷ்மபர்வணி 33அத்⁴யாயாந்தர்க³தம்
அர்ஜுநக்ரு’தம் ஶ்ரீக்ரு’ஷ்ணவிஶ்வரூபத³ர்ஶநம் ஸம்பூர்ணம் ।
மஹாபா⁴ரத । பீ⁴ஷ்மபர்வ । அத்⁴யாய 33/15-31॥

